ՀԻՄՆԱՎՈՐՈՒՄ
<< ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2017 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ

ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 29-Ի N 1313-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Իրավական ակտի անհրաժեշտությունը (նպատակը). 
Նախագծի նպատակն է <<Ռազմավարական նախաձեռնությունների կենտրոն>> հիմնադրամի նյութատեխնիկական զինումը և կադրային ներուժի բարձրացումը, ինչպես նաև Հայաստանի Հանրապետության ֆինանսների նախարարությունում վիրտուալացված հիշողության համակարգի և գնումների էլեկտրոնային աճուրդի համակարգի ներդրումը, համակարգչային տեխնիկայի վերազինումը:
2. Ընթացիկ իրավիճակը և խնդիրները
ՀՀ  ֆինանսների նախարարության կողմից օգտագործվող բոլոր ծրագրային համակարգերի տեղեկատվությունը ներկայումս կուտակվում է մեկ տեղում, ինչը որոշակի համակարգերի խափանման դեպքում կարող է հանգեցնել տեղեկատվության կորստի: Նշվածով պայմանավորված գոյություն ունի տեղեկատվության ռեզերվային կուտակման համակարգի ներդրման անհրաժեշտություն:  
25.04.2017թ-ին  ուժի մեջ մտած  <<Գնումների մասին>> ՀՀ նոր օրենքով սահմանված է էլեկտրոնային աճուրդի գնման ձև, որի կիրառման համար անհրաժեշտ է գնումների էլեկտրոնային համակարգի նոր ծրագրային ապահովման ձեռքբերում:
ՀՀ ֆինանսների նախարարությունում շահագործվող համակարգչային տեխնիկան ֆիզիկապես և բարոյապես մաշված է և վերազինման կարիք ունի:
ՀՀ ֆինանսների նախարարության գործունեության լուսաբանման համար անհրաժեշտ են համապատասխան սարքավորումներ:
3. Առաջարկվող կարգավորման բնույթը
 «Հայաստանի Հանրապետության ֆինանսների նախարարության և Ռուսաստանի Դաշնության ֆինանսների նախարարության միջև Ռուսաստանի Դաշնության կողմից Հայաստանի Հանրապետությանը անհատույց ֆինանսական օգնություն տրամադրելու մասին» 2015 թվականի հուլիսի 3-ի համաձայնագրի  գործողության ժամկետի՝ 31.12.2016թ. լրանալու և դրա շրջանակներում տրամադրված միջոցների ոչ լրիվ ծախսման կապակցությամբ ՀՀ և ՌԴ ֆինանսների նախարարությունների կողմից նախաձեռնվել էր նշված պայմանագրի գործողության ժամկետի երկարաձգումը և մնացորդային միջոցների վերաբաշխումն ըստ նոր ծախսման ուղղությունների: Անհրաժեշտ փոփոխությունները ձևակերպվել են ««Հայաստանի Հանրապետության Կառավարության և Ռուսաստանի Դաշնության Կառավարության միջև Եվրասիական տնտեսական միությանը անդամակցության շրջանակներում Հայաստանի Հանրապետությանը տեխնիկական և ֆինանսական աջակցություն ցուցաբերելու մասին» 2015 թվականի մայիսի 21-ի համաձայնագրում փոփոխություններ և լրացումներ կատարելու մասին» և «Հայաստանի Հանրապետության ֆինանսների նախարարության և Ռուսաստանի Դաշնության ֆինանսների նախարարության միջև Ռուսաստանի Դաշնության  կողմից Հայաստանի Հանրապետությանը անհատույց ֆինանսական օգնություն տրամադրելու մասին» 2015 թվականի հուլիսի 3-ի համաձայնագրում փոփոխություններ և լրացումներ կատարելու մասին» ս.թ. հունիսի 30-ին ստորագրված արձանագրություններով:
Արձանագրությունների շուրջ բանակցությունների և գրագրության ընթացքում ՌԴ ֆինանսների նախարարության հետ համաձայնեցվել են նաև մնացորդային դրամաշնորհային միջոցների ծախսման ուղղությունները:
Խնդրի կարգավորման համար առաջարկվում է Հայաստանի Հանրապետության 2017 թվականի պետական բյուջեում և Հայաստանի Հանրապետության կառավարության 2016 թվականի N 1313-Ն որոշման մեջ կատարել համապատասխան փոփոխություններ և լրացումներ:
4. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

Նախագիծը մշակվել է ՀՀ ֆինանսների նախարարության կողմից: 
5. Ակնկալվող արդյունքը
<<Ռազմավարական նախաձեռնությունների կենտրոն>> հիմնադրամի նյութատեխնիկական զինում և կադրային ներուժի բարձրացում, ՀՀ ֆինանսների նախարարության կողմից օգտագործվող համակարգերի տեղեկատվության ռեզերվային արխիվացում, ՀՀ պետական գնումների նոր էլեկտրոնային համակարգի ներդրում, ՀՀ ֆինանսների նախարարությունում օգտագործվող համակարգչային տեխնիկայի արդիականացում, աշխատանքային պայմանների բարելավում, ՀՀ ֆինանսների նախարարության գործունեության պատշաճ լուսաբանում:
ՏԵՂԵԿԱՆՔ 

<< ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2017 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ

ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 29-Ի N 1313-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ >> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ 

«Հայաստանի Հանրապետության 2017 թվականի պետական բյուջեում և Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտները և ծախսերը ավելանում են 1,103,873.8 հազար դրամի չափով:
ՏԵՂԵԿԱՆՔ

<< ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2017 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ

ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 29-Ի N 1313-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ >> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
«Հայաստանի Հանրապետության 2017 թվականի պետական բյուջեում և Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունելու անհրաժեշտություն չկա:

